
三性



　　【性分三品：天性、禀性、习性】。

　　【天性即仁义礼智信】，五种善德之总称。天性不可见，见于道心。如恻隐之心，羞恶之心，辞让之心，是非之心，诚实之心。此五种善德，即天赋之性也。

　　【禀性即怒恼恨怨烦】，各种阴质所发动。心肝脾肺肾，各有阴质，藏于其内，一触即发。即发为怒恼怨恨烦。所谓化禀性者，即化此阴质者也。

　　【习性即吃喝穿带阔】。一切嗜好所染成。习性既久，便成禀性，一切嗜好，不但转移人心。且能转移风俗。所谓去习性者。即不为嗜好所污染。风俗所转移也。

　　【天性是良心发现】。良心一反，即是天性。俗语谓之天良。

　　【禀性即气质所拘】。不仅五脏。即骨肉气血之中皆有阴气。朱子说是气禀所拘。

　　【习性是物欲所蔽】。被一切外物所启动，而生之贪欲。是谓习性，朱子说是物欲所蔽。

　　【天性是义理之性】。

　　【禀性是气质之性】。

　　【习性是嗜欲之性】。

　　此吾儒六经，对于三性之定名，

　　【天性在脑】。天性本无定所，然赋之于人，亦必有寄托之处。晨兴而后，神清气爽，脑力复元，觉仁义礼智，孝悌忠信，一切天理皆流行于脑海中。若疯癫之人，麻醉之人，脑筋昏乱，冥然罔觉，即天性丧失之证也。否则肢体残缺，知觉仍不少减，头部有伤，灵明立即失常，虽云生理，实根天性。以此证之，故曰在脑。

　　【禀性在心】。此心不动，一切怒恼怨恨烦。无由而生。以此证之，禀性在心。

　　【习性在身】。身界能矮得下，耐得劳，守分安常，则吃喝穿带阔一切嗜好。无所染着。以此证之，习性在身。

　　【天性赋于上】。自上而下。天性系五行之真气，五常之实德。换言之。即能生妙有之真空，所谓天命之性是也。例如一切植物。莫不倒生。是地为之主。故其根常在地。一切动物，莫不横生。是人为之主，故其头常向上。至于人类之性，天为之主，故其头皆向上。所以一动念。一行事。总觉头上有青天也。

　　【禀性种于内】。自内而外。禀性之来源。由于前因、遗传、水土、种族，深入人五脏之中。每一动时，外面显露。如怒则面青，恼则面白，醉酒则面赤，皆自内而发于外也。

　　【习性染于外】。自外而内。习性之来源。由于家庭、职业、学校、社会，少而习然。长而安然。如吃喝嫖赌烟。一切不良嗜好。习之既久。自成禀性。皆自外而传于内。《道德经》所谓。不见可欲，其心不乱，见则乱矣。

　　【天性是先天】。未生之前，原有天性，既死以后，仍有天性。所谓不生不灭。不增不减。肉身虽没。性身不死是也。

　　【禀性是后天】。既有此身，便有识神，既有识神，便有分别，人生不如意，十有八九，此禀性所由生也。

　　【习性是染生】。人之初，饥不知食，寒不知衣，本无习性，情识渐长，嗜欲渐增，处于富贵顺利之中，习性更重。

　　【天性是固有】。在天为群性，在人为个性。在天即五行之气，在人即五常之德。所谓性海浑圆，众生一体，在凡不减，在圣不增，人人固有，不假外求者也。

　　【禀性即前因】。善人说：前生习性，亦能传播为今生气禀性，即前因是也。人能平心静气，反观内省，识得本来面目，禀性踪影全无，所以动性者，不过环境关系，有所障而已。

　　【习性是临时】。步入商店，觉应买之物甚多，行到衣庄，想应用之服不少，不过色声香味触法『六尘』，虽有眼耳鼻舌身意『六根』，不生见闻嗅尝觉知『六识』，世界越进化，科学越发达，物质越充足，环境越顺利，人类之习性越重也。

　　【天性】。孟子：『道性善』。孟子道性善，言必称尧舜。又曰：人无有不善。水无有不下。

　　【禀性】。荀子：『谓性恶』。荀子。赵人荀况，又名荀卿，谓人性皆恶，不以义理矫正之，则不能为善。

　　【习性】。告子曰：『善恶混』。告子名不害，战国人，与孟子同时，其言性。无善无不善，孟子非之。

　　【天性须回复】。天性不复，德行不著。

　　【禀性要化净】。禀性不化，轮回不息。

　　【习性宜去掉】。习性不去，身界不清。

　　【天性无分别】。天性用事。善体物情，无一切相，故无分别。『善人谓』：天性没有说，真耐人寻味也。

　　【禀性不愿意】。怒恼怨恨烦，皆不愿意之事也。

　　【习性是愿意】。吃喝嫖赌烟。皆愿意之事也。

　　【天性是圆觉菩提】。天性圆融无碍。觉照一切。得大智慧，结菩提果。

　　【禀性是宿世业力】。历生之业力。传播为今生之气禀性也。

　　【习性是诸恶种子】。一切嗜好，恣情、纵欲，皆诸恶种子也。

　　【天性是正气】。纲常名教，道德仁义，孟子所谓浩然之气。

　　【禀性是毒气】。禀性发作对方一为之动，因而生阴长病者，即中毒也。

　　【习性是邪气】。一切习性。皆与天性相反，不合正情，有如邪气也。

　　【天性万古】。天命之谓性，时间所不能限，空间所不能容，历劫不灭，万古常昭。

　　【禀性假相】。势力压迫之下，凶暴相加，禀性消踪灭迹，谓非假相而何。

　　【习性不常】。贫贱能移，威武能屈，醉饱之后，不思饮食皆不常也。

　　【天性是天理流行】。天地未辟以前，只是一片太和，一点生机，既辟之后，在天为流行不息之正气，在人为粹然至善之天理。

　　【禀性是业力驱使】。禀性之来，不能自己，禀性过去，懊恼不及，追溯原因，实业力所驱使也。

　　【习性是人欲横流】。何有习性，人欲而已，人欲横流，世风日下。朱云：世上无如人欲险，几人到此误平安。

　　【天性化人】。以天性用事。人人亲敬。故能化人。

　　【禀性伤人】。以禀性用事。人人难堪。故能伤人。

　　【习性累人】。为一己之需求，须各方之供给。故曰累人也。

　　【习性不遂】。惹动禀性。习性不遂。如饮食不悦于口。使令不足于前之类。反其所欲。所以惹动禀性也。

　　【禀性一动】，湮灭天性。禀性动时。天性为之遮障。不能自主。本真既失。不待死后。已顿入三途。所谓心动即是劫。一动一劫限也。

　　【天性湮灭】。丧失德性。天性既不作主。言动必不合道。已无德性之可言。

　　【顺他人习性。化自己的禀性】。顺对方的心。使人满意。非化禀性者。作不到也。

　　【受他人的禀性。存自己的德性】。非存德性者。不能受人禀性也。

　　【承他人的德性。复自己的天性】。能承受他人德性。天性自然回复也。

　　从来论性者。纷纭聚讼。孟子为性善之宗。告子每一张口。必为辟驳无遗。至于结舌销声。不见踪影而后止。不为禀性习性之名目。稍留余地。自王善人三性之说出。今后论性者。可以息辩矣。




三界



　　【性。性有三品】：曰天性。曰禀性。曰习性。

　　【心。心体有二】：曰道、曰人。无论说出多少名目。总不出道心。人心之范围。尧舜传心。也不出此二心。只曰人心惟危。道心惟微。

　　【身。身为被动之物】。以道心支配。则立功德。以人心支配。则造罪造业。无论说出多少名目。仍是此一身也。

　　【性来自天】。在天为群性。在人为个性。物得其杂。人得其纯。物得其偏。人得其全。

　　【心本乎地】。心为识神。地府赋与。此善人遗训也。

　　【身生于人】。身是父母分与之形体。故曰生于人也。

　　【性存天理】。喜、怒、哀、乐、中节天理之真也。

　　【心存道理】。子、臣、弟、友尽分。道理之正也。

　　【身存情理】。视、听、言、动合理。情理之平也。

　　【性不合天】。必有天谴。获罪于天。无所祷也。

　　【心不存道】。难免阴罚。心不存道。地府公道。

　　【身不尽情】。定干国法。身不尽情。国法难容。

　　【性天之所命】。天以阴阳五行之气。命赋于人。故曰。天命之谓性。

　　【心率性而行】。率为父之性。方能尽慈道。率为子之性。方能尽孝道。故曰。率性之谓道。

　　【身修道立教】。身修而后家齐。正己方能化人。其身不正。虽令不从。故曰。修道之谓教。

　　【性存五常】。仁义礼智信。

　　【心存五伦】。君臣、父子、兄弟、夫妇、朋友。

　　【身存五行】。士、农、工、商、官。

　　【性居仁由义】。仁为安宅。义为正路。由仁义行。非行仁义也。

　　【心主敬存诚】。敬谨自心。真诚无妄。圣贤仙佛。惟此而已。

　　【身实践躬行】。循分尽职。言行一致。脚踏实地。躬亲作去。

　　【性界清随缘随分】。随缘随分。乃清明在躬。和而不流。非同流合污。阿谀取容也。

　　【心界清不争不贪】。不为自己。不存偏私。乃能不争不贪。

　　【身界清无疾病嗜好】。天君泰然。百体从令。自无一切疾病。若身界沾染嗜好。是罪身也。更不清矣。

　　【身界清学好人】。有正当职业。无宿疾嗜好。此学好人初步功夫。由身界入手也。

　　【心界清当好人】。无阴私物欲。争贪妄想。方能当个好人。否则虽有职业。无宿疾嗜好。但心界不清。未必能当好人。

　　【性界清自为好人】。性界清。存住德性。还我本来。不用学。不用装。仍然是好人也。

　　【学好人不背礼法。国家不管】。国家即人民之代表。学好人常存情理。不背礼法。超出身界。国家不管。

　　【当好人不用私心。地府不管】。人能不用私心。无恐怖挂碍。超出心界。地府不管。实已无可管也。

　　【自为好人不动禀性。天曹不管】。人能不动禀性。纯然天性。与天合一。天曹自然不管也。

　　【性不要飘】。性飘浮不实。天理存不真。

　　【心不要高】。心高不能尽伦常。道理存不真。

　　【身不要骄】。身骄矮不下去。不能实行也。

　　【性飘天理存不真。不能还天曹账】。性飘天性不能作主。逐妄迷真。业缘牵引。如沾泥柳絮来往于六道中。不知堕落何所也。

　　【心高道理存不真。不能还地府账】。心高不能谦和。不能尽伦。亏孝亏悌。心即不正。来往于伦常中。定无好命。

　　【身骄不能实行。不能还人间账】。身骄惰其四肢；悦其口体。徒为分利消费之人。四肢五官无所用。恐来生不能健全也。

　　【有怒恼怨恨烦性不清】。此五者。天性染色也。

　　【有贪嗔痴慢疑心不清】。此五者。心界多欲也。

　　【有吃喝穿带阔身不清】。指过分享用而言，此五者，身界有漏也。

　　【性不清有障】。障与仗同。有仗斯障。人有仗其富。仗其贵。仗其知识能力者。也有仗其老。仗其少。仗其穷。仗其不读书者。均为天性之累。

　　【心不清有私】。人心本来清净。无挂无碍。其所有不清者。私欲蔽之耳。

　　【身不清有我】。同是圆颅方趾。四肢百骸。精神一到。何事不可为。所以虚度此生。一事无成者。为我故也。

　　【有障不存德】。有障不认过。焉能存德。

　　【有私不为善】。有私必害公。焉能为善。

　　【有我不立功】。有我不为众。焉能立功。

　　【不存德是罪人】。罪人天降灾祸。

　　【不为善是恶人】。恶人地府惩罚。

　　【不立功是废人】。废人世界排除。

　　今后世界。凡无职业。安坐而食。或有嗜好者。天演淘汰也。

　　【性立天下之大本】。朱子谓大本者。所性之全体也。饶双峰曰：大体是性。性即天之所命。为喜怒哀乐未发之中。光明寂照。无为而成。千变万化。皆由此出。此圣人之至性。立天下之大本也。

　　【心经纶天下之大经】。朱子谓经纶二字。皆治丝之事也。经者。理其绪而分之。纶者。比其类而合之。饶双峰曰：大经是道。换言之。经者各尽其道也。纶者交尽其道也。如父各尽慈。子各尽孝为经。父越尽慈。子越尽孝为伦。经纶天下之大经者。即家家慈父。人人孝子。举世界皆祥瑞熏蒸。此圣人尽天下之大伦也。

　　【身知天地之化育】。自有而无曰化。自无而有曰育。饶双峰曰：天地化育是命，圣人之身，通乎天地，一道相契，与民物为一体。如钓而不网。戈不射宿。斧斤以时入山林。数罟不入洿池，凡所以休养生息。为民物立命者。皆圣人因物用物。知天地之化育也。

　　【性渊渊其渊。此即立天下之大本也】。立木处即是渊。渊渊者。静虚而物欲不淆。深远而涯涘莫测。所谓于穆之城。深远难窥。私欲罔间。感格幽明。此圣人之德。与鬼神合其吉凶者也。地藏王菩萨不度尽地狱不成佛。是一性弥纶。即渊渊其渊之义也。

　　【心肫肫其仁。此即经纶天下之大经也】。经纶处即是仁。肫肫者。恳切而不虚浮。浑厚而不间断。所谓滋爱浃洽。恩义周流。一道同风。民德归厚。天下一家。万国一人。报本爱类。圣心之仁也。观世音菩萨。不度尽世人不成佛。是慈悲恻怛。即肫肫其仁之义也。

　　【身浩浩其天。此即知天地之化育也】。知化处即是天。浩浩者。诚复之体无不包。诚通之用无不运。所谓心通造化。广远无方。复载生成。民物莫外。此圣人之身。凡有血气。莫不尊亲。与天地合德者也。佛说所有一切众生之类。若卵生。若胎生。若湿生。若化生。若有色。若无色。若有想。若无想。若非有想。非无想。我皆令是人无余涅槃而灭度之。如是灭度无量无数无边众生。实无众生得灭度者。是即度尽万类。而不以为功。上德不德。真乃浩浩其天也。

　　戒定慧。


　　【持戒。身界。禅定。心界。智慧。性界。】各占六度之一。即释家三界也。

　　先从身界入手。戒除一切罪恶行为。【使身界无漏】。

　　扫除一切私欲。不生妄念。【使心界无漏】。

　　身心两界。既已清净。六漏杜绝。【自然性体虚灵】。光明寂照。故云般若。惟一般若。能生八万四千智慧。则六度兼赅。万行俱足。得波罗蜜矣。波罗蜜者。华言到彼岸。此岸者。众生作业受苦。生死轮回之地。彼岸者。

　　谓诸佛菩萨。清静安乐之地也。人自有生以来。皆以情欲用事。一旦求得安静。谈何容易。必以持戒为先。方有实在造诣。视听言动以礼。颜子之持戒也。克伐怨欲不行。原宪之持戒也。君子有三戒。君子有九思。戒慎恐惧。存养省察。圣人更无时不戒也。楞严经曰：摄心为戒。因戒生定。因定生慧。

　　精气神。


　　【身即精也。心即气也。性即神也。】练精化气，练气化神，练神还虚。谓之三宝。即道家之三界也。

　　其功夫亦先由身界入手。受气于父。成形于母。得天地二五之数。乃有此身。故广成子告黄帝曰：不摇尔精。不劳尔形。乃可长生。

　　【人身之精惟恐竭】。精竭则死。

　　【人身之气惟恐泄】。气泄而死。

　　【人身之神惟恐离】。神离则死。

　　【精何以不竭。必也远乎色】。

　　【气何以不泄。必也寡乎言】。

　　【神何以不离。必也无乎欲】。

　　【神不可以强留】。心息相依。则神自留矣。

　　【气不可以轻泄】。忘言守中。则气不泄矣。

　　【精不可以漏失】。养精补脑。则精不漏矣。

　　精足则气固。气固则神不散。

　　【人为善则神聚而灵】。

　　【人为恶则神散而昏】。

　　【人有病则神离形】。而不受其苦。

　　【人有难则神先死去】。而不当其殃。

　　白发老人曰：非神化之人。不能道此中之妙也。

　　智仁勇。


　　【智由性也。仁由心也。勇由身也】。中庸谓之三达德。亦即吾儒之三界也。

　　【好学近乎智】。

　　【力行近乎仁】。

　　【知耻近乎勇】。

　　智者聪明自内出。好学闻见由外入。人能好学。虽非上智。亦近乎智。

　　仁者率性。以体道力行。修道以复性。人能力行。虽非至仁。亦近乎仁。

　　勇者以志而帅气。知耻藉以鼓志。人能知耻。虽非大勇。亦近乎勇。

　　智足以破愚而生慧。仁足以克己而去私。勇足以自立而起懦。

　　【破愚生慧。性界清矣】：

　　【克己去私。心界平矣】。

　　【自立起懦。身界成矣】。

　　虽然三达德云者。岂易成之哉。兹就善功德而言。

　　【非智不足以真知】。

　　【非仁不足以确守】。

　　【非勇不足以实行】。

　　智及之。仁不能守之。虽得之。必失之。

　　智及之。仁能守之。无勇以济之。仍是空言无补。

　　例如布施一节。虽知善之当为。然仁心存不真。仍作不到。心虽存得真。而行之不勇。不免转念皆非。而吝心生矣。

　　王凤仪先生（王善人）倡言三界。


　　谓为人生之来踪。指引后学者。应具正当见解。求其是处。乃将心界。分为良心。争心。贪心等名目。身界分为真身子。假身子。罪身子等名目。各列有三。以便与三性之名数相比并。

　　体认未清。贻误后学。真令人有不安缄默者也。不知禀性原属心界。习性原属身界。三性即是三界。并不平列。况且尧舜传心。只有道心。人心之别。所谓良心。争心。贪心。皆不出道心。人心之范围。至于身。乃心界之被动物。立功。立德。造罪。作业。总不外道心。人心之支配已也。




三命



　　【天命。性界。】

　　【宿命。心界。】

　　【阴命。身界。】

　　【天命是性光的感通】。历代圣佛之庙貌庄严。声香祖豆。万古千秋。人人崇拜。非性光之感通而何。

　　【宿命是气数的范围】。人生之富贵贫贱。穷通寿夭。皆由生成造定。故曰宿命。非修天命者。不能超出气数之外也。

　　【阴命是罪孽的根株】。贪嗔痴爱。妄念邪思。一切脾气嗜好。杀盗淫妄酒。怒恼怨恨烦。皆罪孽根株也。

　　德行。慈善。功勋。真诚。名誉等类。【凡所受人亲敬的。皆为天命】。以上诸项。皆利益大众。受社会人类所欢迎者。故曰天命。

　　脾气。禀性。嗜好。私欲。过恶等类。【凡是取人憎恶的。皆为阴命】。以上诸项。皆有害于社会人群。取人憎恶者。故曰阴命。

　　学问。能力。职业。艺术。财产等类。【凡为自己享受的。皆为宿命】。以上诸项。皆为自己日用上。生活上。所享受者。故曰宿命。

　　【天命大和人】。天命大者。一片慈祥。与世无忤。所谓有德人人亲是也。

　　【宿命大压人】。宿命大者。势利。财产。学问。能力。皆可仗势。其压人的气焰。多不自觉。久之未有不消命者。

　　【阴命大唬人】。（唬读下）阴命大者，言不及义。行不合道。乖张暴戾。不畏天理。积恶满身，真令人怕也。

　　【天命大令人悦服】。七十子于孔子。十六大弟子于释迦。皆中心悦而诚服者也。

　　【宿命大受人恭维】。庵观寺院对施主。法会团体对善东。或对其他有身分势力者。种种恭维。殊不合道也。

　　【阴命大使人畏惧】。作恶多端。摧残同类。流毒社会。牺牲他人。一切毫不痛惜。其行为殊令人畏惧也。

　　【天命要长不要损】。诸恶莫作。众善奉行。自然长命，不损命也。

　　【宿命要止不要贪】。生活安定。可以止矣。世上争贪不止者，细数古往今来。个个如何结局。

　　【阴命要了不要造】。世人历生罪业。本属难了。今生不知了脱。再往前造。殊可衰也。此身不向今生度。更向何生度此身。

　　【任职尽本分长天命】。任起职责。尽当人之本分。各方不亏道。势必长天命。

　　【认不是了因果止宿命】。不漏锋芒。不逞精神。方能认不是。守分安常。认罪认过。方能了因果。此心地上之宿命。不必专在有形之财产也。

　　【认罪了苦了阴命】。有罪能了脱。有苦能忍受。此了阴命之道也。

　　【不上火。不伤神，长天命】；

　　【不生气。不伤气，止宿命】；

　　【不着急，不伤精，了阴命】。

　　此善人对于精、气、神。所罕言者也。

　　上火者，神为之伤。生气者，气为之泄。着急者，精为之损。

　　不上火，不生气，不着急。乃能保守精气神也。

　　【不后悔，不伤性，长天命】；

　　【不怨人，不伤命，止宿命】；

　　【不抱屈，不伤身，了阴命】；

　　此善人对于性、命、身。所罕言者也。

　　后悔者，垂头丧气，搔耳挠腮。种种懊恼之状。天性为之所伤。

　　怨人者，人不受怨，定即反唇相讥。有伤宿命。（每见孀妇丈夫死后。怨其翁姑。不为尽心医治。翁姑辄曰。汝命孤寡。克去丈夫。是谓反唇相讥。此怨人伤命之证也。）

　　抱屈者。不但不取人怜。反惹人恼，有伤其身。（每见父母责罚儿女。啼哭不止。以为抱屈。惹得父母性起。加倍挞辱。此抱屈伤性之证也。）

　　不后悔。不怨人。不抱屈。乃能保守性、命、身也。

　　【作事存天理，和天算帐，长天命】。人能存住天理，信天信得真，不与世人争长短。焉能不长天命。

　　【费用不过度。没有不愿意。止宿命】。人能常俭朴，则费用不过度。人能识得本心。则妄心不生。自无愿意不愿意。此有形无形之宿命皆止也。

　　【不闹脾气，知因果达彼岸，了阴命】。人能知因果，达彼岸。是看得开。过得去。自然不闹脾气。了阴命也。

　　【尽性，长天命】。尽性得人心，而人归之。焉能不长天命。

　　【戒满，止宿命】。戒满不过分。福禄无损。焉能不止宿命。

　　【怕罪，了阴命】。怕罪不造恶。业力消除。焉能不了阴命。

　　【以天命作事必好】。以天命作事。存德性。焉能不好。

　　【以宿命作事必坏】。以宿命作事，仗势力。焉能不坏。

　　【以阴命作事必灭】。善人当日原说：以阴命作事，必靡，云云。阴命用事。罪业日积。焉能常住。

　　【有多少功德，长多少天命】。功德大一分。天命长一分。

　　【除多少贪欲，止多少宿命】。贪欲去一分。宿命止一分。

　　【去多少脾气。了多少阴命】。脾气去一分。阴命了一分。

　　【天命以吃亏为乐】。长天命者，与仁讲让。故以吃亏为乐也。

　　【宿命因吃亏不乐】。谋宿命者。图利自己。故吃亏不乐也。

　　【阴命不吃亏】。阴命占便宜。犹恐不及。焉肯吃亏也。

　　【领天命掌天权】。领天命者。参赞化育。以天地为心。故能掌天地权。

　　【有宿命得人权】。有宿命者。能覆庇人，能富贵人，人皆仰之，故能得人权。

　　【造阴命地府得权】。造阴命者。不出劫数。业力日重。坠落三途。故地府得权也。

　　【性界天命】。天命大小。以性光阴阳大小为准。

　　【心界宿命】。宿命大小。以心术好坏大小而定。

　　【身界阴命】。身界须以衣服、饮食能消耗破坏。故曰阴命也。

　　【父母天命】。父母生我。

　　【兄弟宿命】。兄弟助我。

　　【妻子阴命】。妻子累我。

　　【家庭天命】。家庭系出生地。

　　【财产宿命】。财产为养命源。

　　【浪费阴命】。浪费为消耗物。

　　【社会天命】。社会可以求职业谋生活。

　　【家庭宿命】。家庭可以置财产。供储蓄。

　　【个人阴命】。个人对家。受教养、分财产。

　　【国为天命】。国为人民之主体。无国家则无根本。失所倚据。无天命矣。

　　【社会宿命】。社会为人民资源地，交易所，谋宿命之发展也。

　　【家庭阴命】。国家注重普通教育。改善人民之风俗生活，为了阴命也。

　　【世界为天命】。人生须放大心量，求世界和平，谋人类幸福，故以世界为天命也。

　　【国为宿命】。世界各国最重国籍。无国籍则无保障，被人轻视矣。

　　【社会为阴命】。改良社会。移转风俗。了世界之阴命也。

　　【出世为天命】。圣佛之心，皆以出世为究竟。

　　【世界为宿命】。人生不出世界，是世界为宿命之大范围圈也。

　　【国为阴命】。圣佛之心。无国界。世上有一国不治。亦世界之阴命。圣佛之缺憾也。

　　【天命大的宿命必不小】。天命大的。或受人天供养。或受后世供养，所谓宿命不小也。

　　【宿命大的阴命也难了】。宿命大的。对于视听言动。衣食住行。势必多有习尚。所谓阴命难了也。

　　【阴命大的必要耗宿命】。阴命大的不仅费钱财。而且费精神。是有形无形之宿命。俱耗损也。

　　【宿命耗多必要损天命】。宿命耗多。财力不足。公益善事不能关顾。必要损天命也。

　　【以富生贫，以贵生贱，宿命变天命】。此系籍宿命长天命。盛德事也。

　　【为富不仁，倚势陵人。宿命变阴命】。此系用宿命造阴命、品斯下矣。

　　

　　【以宿命作功德。长天命】。作功德。如济老怜贫。救灾恤患之类。

　　【以宿命造罪业，变阴命】。造罪业。如嗜好奢侈。烟酒赌戏之类。

　　【得亲顺亲是天命】。得亲顺亲。可以为人为子。

　　【陷亲不义变阴命】。阿谀曲从，陷亲于不义也。

　　【下顾妻子是阴命】。小人下达。失其根本。

　　【妻贤子孝变天命】。能贤能孝。即是天命。

　　【人世上长天命。天理上损天命。此沽名钓誉】，或乡愿之流也。空担名誉。不负责任之类。

　　【人世上损天命，天理上长天命，此忍辱负重】，真盛德之事也。如因公益开罪于人之类。

　　劝世化人，移风易俗，仗义疏财，隐恶扬善，济困扶危，建功立业，尊贵道德。崇正除邪，合群爱众，尊君亲上，修德养性，诚意正心，改过迁善。除妄去贪；他如孝、悌、忠、信、礼、义、廉、耻、仁、智、节烈、贞静、幽闲皆为【天命】。

　　祖上有阴功，父母有德行，立身有根基，在校求学有明师，出外做事遇良友，所到之处皆和缘，所处之境皆如心，身体健全，容貌端庄，口齿清利，行止大方，父母顺遂，兄友弟恭，夫义妇顺，子孝孙贤；他如得失、荣辱、富贵、贫贱、穷通、寿夭、皆为【宿命】。

　　闹脾气、使禀性、有嗜好、多灾病、惯谤道、喜诙谐、趋时髦、好贪争、习奢华、善逢迎、啮（咬同）字眼，嘲笑人，侮神圣，不尽伦常，不修性命，贻父母忧，有忝所生，言语不合度，举动不安详，宅心不忠厚，行事不大方，讥人拙，笑人狂，欺本心，昧天良；他如看人是非，论人长短，皆为【阴命】。

　　天命、宿命、阴命。三命平均。是为梯形
 。

　　天命已长，宿命渐止，阴命初了，是为锥形▽。

　　天命不长，宿命渐止，阴命颇大，是为圭形△。

　　不长天命，不造阴命，之谋宿命，是为棱形◇。又为申字形。

　　天命难长，阴命颇大，宿命已止，是为吕字形。

　　天命已损，宿命本无，只造阴命，是为由字形。

　　天命已长，宿命已止，阴命已了，是为甲字形。

　　王善人之三命，为前圣所未发，

　　【以阴命用事者】，皆罪孽之根株，字趋于三恶道之途。

　　【以宿命用事者】。图个人之享受，终必至于败坏，

　　【惟以天命用事者】，性光感通，尽人悦服，昭垂史册，久而弥彰也。




四界



　　【志】。志界景象，如晨鸡未唱，晓梦初回，平淡志气，无思无虑，忽闻古寺钟鸣，声声打出良心来。又如苍松翠柏，拔地参天，冒雪冲寒，经冬不变，使人生万古千秋，卓然而立之志，从此不作圣贤，不立事功，有愧对草木之感。

　　【意】。意界景象，如云白天青，川行石立，花香鸟语，渔醉樵歌。又如扫地焚香，鸣琴读易，呤风啸月，投壶围棋，登高望远，放生救急，不知有人世的炎凉，身家的忧戚，胸中有无限的潇洒自然。

　　【心】。心界景象。如西风衰草，古戌寒云，十年恨别，千里怀人。又如树上之鸣蝉，草根之蟋蟀，天际之孤鸿，荒坵之嫠（li）妇。他如黄叶纷飞，明月入帏，婴孩失母，老妇哭儿，使人无限凄悲。

　　【身】。身界景象，如狂风暴雨，雷电交作，虎狼吼咻，魍魉出没。又如积雪坚冰，天寒地冷，鸟雀归巢，鸡犬无声。他如胡匪入室，敌兵破城，天灾瘟疫，水火刀兵，使人生无限惊恐。

　　【佛国。此志界人的表现】，不必拘定名词也。

　　【天堂。此意界人的表现】，不必拘定名词也。

　　【苦海。此心界人的表现】，不必拘定名词也。

　　【地狱。此身界人的表现】，不必拘定名词也。

　　【圣】。儒家所谓圣，即释教所谓【佛】也。

　　【贤】。儒家所谓贤，即释教所谓【神】也。

　　【人】。（做凡字解）儒家所谓人心，即释教所谓【苦海】也。

　　【鬼】。儒家所谓鬼，即释教所谓【地狱】也。

　　【志意心身，即圣贤人鬼，四大关头也】。

　　【道】。道无名象。是为志界。

　　【德】。德泽及人。是为意界。

　　【礼】。心界以礼绳人。

　　【法】。身界以法制人。

　　【春】。志如春季，万物发生。

　　【夏】。意如夏季，草木畅茂。

　　【秋】。心如秋季，天荒地老。

　　【冬】。身如冬季，积雪坚冰。

　　【喜】。喜气在内，是为志界。

　　【乐】。乐形于外，是为意界。

　　【哀】。悲哀在心，是为心界。

　　【怒】。嗔怒在身，是为身界。

　　【贵】。志界无求，不可得而贱。

　　【富】。意界知足，不可得而贫。

　　【贫】。心界欲壑难填，富也贫。

　　【贱】。身界嗜好难除，贵也贱。

　　【成人】。志界化人，成圣成贤。

　　【助人】。意界助人，立功立德。

　　【领人】。心界以方法领人。

　　【管人】。身界以脾气管人。

　　【恩人】。志界对人，莫不感恩。

　　【亲人】。意界对人，莫不相亲。

　　【远人】。心界为己，对人相远。

　　【仇人】。身界造恶，对人皆仇。

　　【无说】。达透因果，实无可说。

　　【忍让】。满腔仁义，方能忍让。

　　【争理】。心界不让，所以争理。

　　【揭短】。恶人见恶不见善，又不能容，所以揭短。

　　【道根】。志乃道之本体。

　　【德根】。意为德之实绩。

　　【苦根】。心事苦的根苗。

　　【罪根】。身是结罪的果子。

　　【无心】。造因结果心无所用。

　　【静心】。认定天理心所以静。

　　【有心】。机谋奸巧所以有心。

　　【乱心】。贪争搅扰是为乱心。

　　【忘情】。志界无心所以忘情。

　　【淡情】。意界静心所以淡情。

　　【牵情】。心有远近亲疏故牵情。

　　【粘情】。身有贪嗔痴爱故粘情。

　　【真】。不真不是志。

　　【实】。不实不是意。

　　【虚】。人心虚而不实。

　　【假】。身乃幻假不真。

　　【志要高】。不高不是志。

　　【意要大】。不大不是意。

　　【心要细】。心不可不精细。

　　【身要行】。身不可不实行。

　　【志要坚】。金刚是志。

　　【意要诚】。诚敬是意。

　　【心要平】。心不可不平。

　　【身要矮】。身不可不矮。

　　【志法身】。清净法身。

　　【意化身】。千百万倍化身。

　　【心报身】。圆满报身。业缘流转。

　　【身色身】。有形色身。分段生死。

　　【志纯阳】。纯善无恶。

　　【意阳中有阴】。好善恶恶。

　　【心阴中有阳】。良心有时发现。

　　【身纯阴】。身界怙恶不悛。

　　【志如折铁】。志如百炼之铁。

　　【意如熟铁】。意如熟练之铁。

　　【心如生铁】。心界人清冷如生铁。

　　【身如矿铁】。身界人多渣滓如矿铁。

　　【志管人不说】。感化力大。所谓不言之教是也。

　　【意管人互相乐】。或委婉详陈或谈笑而道。

　　【心管人两不愿意】。使心管人。或直指隐微。或痛切私弊。对方亦有难堪。故彼此均不愿意也。

　　【身管人动脾气】。身界管人。或打骂责罚或强暴胁迫。自然牵动脾气也。

　　【志不动】。成佛无他法。志不动而已。

　　【意不争】。意界重义。故不争。

　　【心不让】。心界多贪。故不让。

　　【身不容】。身界有脾气。故不能容也。

　　【最大事用志】。如生死当前。危险关头。或为救人救世之类。可以用志。若日用寻常之事。也去用志。是牛刀割鸡。随珠弹雀也。

　　【其次用意】。如辨理社会公益。及其他重要繁难之事。可以用意。

　　【其次用心】。此日用寻常之事。亦不可轻忽。

　　【其次用身】。此分内应作之事。须身体力行也。

　　【志诚能感佛】。志诚即是佛。不但相感。当体即是。但非到志界者。不知此中真义也。

　　【意诚能感神】。至诚前知。至诚如神。此中庸之至理。非玄妙也。

　　【心诚能感人】。父母子女。呼吸相通。古之人如保赤子。皆以诚心相感也。

　　【身诚能感物】。身界诚。对于一切生物。器物或事物，方能爱护也。

　　【上古是佛世界】。上古人类。浑浑噩噩。任天而动。纯然佛性。

　　【尧舜揖让是神世界】。尧舜揖让。天下为公。神前之化。已闻世界大同之先道。

　　【纵横杂霸是苦海世界】。苏秦之合纵。张义之联横。五霸七雄之假仁假义，皆苦海世界也。

　　【侵略残杀是地狱世界】。秦并国之类。是谓侵略；白起一夜之间坑赵卒四十万之类。是谓残杀；皆地狱世界也。

　　【志是聚灵的】。喜怒哀乐未发。故能聚万灵。

　　【身是散灵的】。酒色财气嗜好。故能散万灵。

　　【意是为人的】。意界无私是为人的。

　　【心是为己的】。心界无亲是为己的。

　　【志界人不思而得】。圣贤仙佛。后世尊崇，皆不思而得也。

　　【意界人思则得之】。如神界，思衣衣至，思食食来。有感斯应之类。

　　【心界人劳则得之】。此心劳也，如经营谋划，达成目的之类。

　　【身界人争则得之】。如争财析产之类。

　　【佛无我】。佛虽无我，然普照大千，万物皆备，莫非我也。

　　【神为人】。意界为人，而人爱之若父母，仰之若神明，讴歌崇拜，到处欢迎，正所以为人也。

　　【人为己】。人所以不成道，而号为凡夫、众生者，以其为己也。

　　【鬼好占便宜】。占便宜，皆不道德之行为。所以为鬼也。

　　【佛国无求】。一尘不染。又何所求。

　　【天堂商量】。求对方满意。

　　【苦海巴结】。求不得。苦所以由来也。

　　【地狱强迫】。身界残忍。故强迫也。

　　【志大德大】。所过者化。故德大。

　　【意大缘大】。到处和人。故缘大。

　　【心大命大】。心量大的福命大。

　　【身大功大】。身界成的能立功。

　　【志是出数的】。志界人。破因果。了循环。不但数不能拘。亦无所谓数也。

　　【意是挪数的】。人能超出心界，以意用事。环境立刻改变。所谓遇难呈祥，化险为夷是也。不到此境者。非但不能。抑且不和。

　　【心是气数的】。当年岳春轩，主办殖边银行，恣意挥霍。奉张痛恨谩骂，屡欲清查，然而岳之意气洋洋，奉张毅见，瞋怒为之消释。『此岳之意界挪数也』。嗣后岳至北平，募得股款五十万元，并求徐大总统，至函奉张，清予维持。奉张怒曰：岳春轩以势胁我也。遂将岳置之狱，银行亦因之倒闭。『此岳之心界气数也』。举此一事。以为挪动气数研究之例。

　　【身是劫数的】。为非作恶。未有不报这。此劫数也。

　　【志界虚空】。志与太虚空合一。

　　【意界天空】。意与天空合一。

　　【心界气空】。气空即在气数中。

　　【身界地空】。地空即在地狱中。

　　【志界喜逆境】，非逆境不能见志。

　　【意界非知足】，不能忍让，不能乐，因有私落心界。

　　【心界无他】。只一私字。人能无私。超出心界矣。不怕罪落身界。

　　【身界无他】，只因造罪，人能无罪，超出身界矣。

　　【意界人，怕罪而造福，反为志界】。

　　【心界人，贪福而造罪，落为身界】。

　　【意界人、一乐，天下得福】。范文正，先天下之忧而忧，后天下之乐而乐，此意界为人。直待天下得福，乃随其乐也。

　　【心界人、一乐，不知那方遭难了】。郑绾上书颂王安石，人皆笑之。绾曰：笑骂由他笑骂，好官我自为之。此心界人为己之乐也，至于国步艰难。人民肥瘠，毫无顾惜。总之，只求个人所欲，不管对方痛苦了。

　　上记虚空四语，系『关师化行』弥留时所讲述，不敢遗弃。圣贤人鬼四字，系吾儒固有之良箴，垂戒万世。其余均系善人遗训也，不落文字，窠臼，细谈细讲，竟能与佛法之最上乘。直下承当，说道究竟。昔智者大师，得法华三昧，谓佛在灵山会上，还未曾散。今注四界一章，追忆往昔，如睹慈颜，如闻謦欬，是善人之灵爽，犹昭著于上下左右间也。




五行



金　　木　　水　　火　　土

甲木　丙火　戊土　庚金　壬水

天木　地土　日火　月水　星金

仁木　义金　礼火　智水　信土

青木　黄土　赤火　白金　黑水

杀木　盗金　淫火　妄土　酒水

心火　肝木　脾土　肺金　肾水

血水　肉土　筋金　骨木　皮火（此暖气也）

宫土　商金　角木　徵火　羽水

直木　方金　圆土　尖火　胖水

财水　喜火　福土　贵金　禄木

兄木　弟金　父火　母水　祖土

定木　静火　安金　虑水　得土

温水　良木　恭火　俭金　让土

恭火　宽木　信土　敏金　惠水

飞火　潜水　动土　植木　矿金

东木　西金　南火　北水　中土

乙木　丁火　己土　辛金　癸水

风木　火火　湿土　燥金　寒水

怒木　恼金　怨土　恨火　烦水

苦火　辣金　酸木　甜土　咸水

性木　情金　神火　精水　气土（此元气也）

唇金　舌火　齿木　鼻土　喉水

魂木　魄金　意土　志水　神火

立木　化火　养土　分金　生水

长金　短木　高火　低水　平土

士金　农土　工木　商水　官火

一水　二火　三木　四金　五土

临土　容木　执金　敬火　别水

贪火　嗔木　痴水　慢金　疑土

仁木　敬火　孝金　慈水　信土

羽火　毛木　鳞水　甲金　倮土

　　总观宇宙间，有形有象，有声有色，有方位，有臭味，有性理，有名称者，无一不在五行中。他如恻隐，辞让，羞恶，是非，奋懥，好乐，忧患，恐惧，指不胜屈，集而志之，以备省视。




五行形相歌



【木形歌】

面长露骨色微青 背耸肩宽步履平

试听语音直而短 偶观筋项识真形

【火形歌】

上尖下阔面丰盈 毛发枯焦黄且疏

声破音尖行动急 轻浮暴躁少涵容

【土形歌】

背隆腰厚面平方 朴拙无文顏色黄

言语鼾宏行重浊 硁狭跼促好猜疑

【金形歌】

薄唇齿利面团方 俏俊形容半带狂

令色巧言音响亮 对人不肯道行藏

【水形歌】

体貌丰肥面下宽 眉粗目大发齐肩

音低唇厚行迟缓 抑郁终身不肯前




五行病状歌



【木形病】

怒性主杀，头晕眼花，

耳聋齿痛，两臂沉麻，

四肢无力，疯痫时发，

胸膈不舒，瘫痪交加，

胃酸肋胀，瞳仁翳炸。（瘰病症瘕）

【火形病】

恨入心房，跳动慌忙，

头晕目眩，失眠颠狂，

心热吐血，音哑疔疮，

惊悸恶梦，邪崇为殃，

总因性躁，元神被伤。

【土形病】

怨人脾伤，腹痛难当，

膨闷胀饱，吐泻琳琅，

噎膈转胃，新麦难嗜，

四肢懒惰，脾虚面黄，

忧疑气短，局促不张。

【金形病】

恼则伤肺，理多辞费，

面色苍白，形容憔悴，

气息秽恶，悲伤嚏泪，

咳嗽痰喘，日夜长跪，

气逆肺炎，最忌烟味。

【水形病】

烦人伤肾，痴傻呆笨，

腰腿酸痛，疝气尤甚，

郁结腹痛，耳鸣头晕，

虚痨瘫痿，遗泄浊淋，

膨肿湿气，思欲宜禁。

　　以上五行形相，及五行病状，虽散见于修齐语等篇；然而挂漏殊多，不便记忆，均为缺憾；兹特编为歌词，辑为韵语，学者熟读玩索，于看性讲病，不无小补焉。




三界五行






性界



【阳木仁慈】。甲木为阳性，仁德慈悲，好生恶杀，爱育黎庶，惠保鳏寡，安老怀少，悲天悯人，发扬道德，祈祷世界和平，万类生生不息之机，皆由此性中出。

【阴木粗暴】。乙木为阴性，阳和气少，粗暴不仁，滞涩满胸，出言撞人，因小失大，以私害公，以情悖理，难成事功，皆因性多偏执的缘故。

【阳火聪明】。丙火为阳性，光明磊落，文采节制，有威可谓，有仪可象，有动容周旋，中礼的盛德，古来创制大经大法的圣贤，如吾儒六经，遗范百王，垂教万世者皆是也。

【阴火浮躁】。丁火为阴性，主于上炎。外明内暗，现一种见人不见己，知进不知退的态度，轻浮急躁不能容物，一生过失，屡改屡犯，老死且至，悔恨无及。

【阳土宽宏】。戊土为阳性，笃实宽宏，任重道远，度量博大，厚德载物，恺悌慈祥，容而能化，无论什么奇材异能，他能兼收并蓄，有神妙的功能，为成事之母。

【阴土呆板】。己土为阴性，呆板扑拙，不尚外表，思想简单，近于懑憨，言信行果。未必中礼，器局较隘，孤陋寡闻，不能集思广益，以资互助，固步自封，不能开物成务。

【阳金豪爽】。庚金为阳性，好善恶恶，有谋善断，危难不避，劳怨弗辞。事无钜细，泛应曲当，片言折狱，条理精祥，最为历史上光彩人物，名垂金石不朽。

【阴金虚假】。辛金为阴性，多诡诈，好分争，妒贤能，喜变更，虚妄不实，习于诌骄，得权在位，便能乱世，凶奸之徒，多由此出，狠惊性成，残忍无亲，有伤性中的仁德。

【阳水智慧】。壬水为阳性，聪明睿智，活泼柔和，忍辱负重，随圆就方，沉稳雅静，恬淡风流，兼有巧思，能精艺术，古来澹泊明志的人，必能宁静致远。

【阴水愚鲁】。癸水为阴性，多愚鲁，好闷气。喜缓和，性退缩，言辞滞涩，行多汙拙，自卑受欺，无独立事功能力，处事失机后时，言动无主，进退失据，抑郁终身，无所长短。




心界



【阳木正直】。正直有主意，一视同仁，毫无私曲，不偏不倚，如祁奚举孤不避仇，举午不避亲。又如南阳宗世林，素轻魏武，不与之交，迨魏武作司空，独握朝政，问曰：可以交未。答曰：“松柏之志犹存，皆实例也”。

【阴木自是】。我见太深，自以为是，既不虚心。又不服人，毫无谦逊之诚。昔王延栋知裕州，上台过州，并不出迎，亦不报病，人或劝之，不宜如此，王怒曰：我揖我辱死，彼受彼愧死，汝一言而伤二命，此人不良，终身绝之。

【阳火谦让】。满招损，谦受益。谦让者，所谓谦谦君子。蔼蔼吉人，进退可度，揖让有容。不掠美，不矜功。中规中矩，礼乐文章。真盛德之符也。汉桓帝时。以陈蕃为太尉。蕃曰：不愆不忘，率由旧章，臣不如太常胡广；齐七政训五典，臣不如议郎王畅；文武兼资，折冲万里，臣不如李应；举此以为谦让之证。

【阴火争贪】。《道德经》“既以为人己愈有，既以与人己愈多”。可去争贪之病。无如阴火性者，贪嗔痴爱，垢染于心，根深蒂固，见则动念，其心不乱，贪争不止，有伤义气。

【阳土信实】。自古皆有死，民无信不立，外不欺人，内不欺己，忠诚信实，可以托孤寄命，可质天地鬼神，淡然无欲，休休有容，人之有技，若己有之，人之彦圣，其心好之，不啻若自其口出，实能容之，确实戊土的德能。

【阴土疑忌】。心量狭隘，多猜多忌，杯弓蛇影，动则生疑，外貌虽似诚实，内容实多妒忌，大学所谓人之有技，娼嫉以恶之，人之彦圣，而违之卑不通，实不能容。李相甫为相，一宿十易其处，盖多疑也。沈约见人一善，如万箭攒胸，盖多嫉也。是皆阴土之性也，此外倘有一短，好为妄语。

【阳金义气】。慷慨仗义，乐善好施，拯溺恤贫，饥溺犹己。鲁子敬有无通共，范尧夫麦舟并济，晏子父族皆衣裘，母族皆食肉，他若韩信之报母，伍员之投溪，所谓英雄第一开心事，撒手千金报恩时。

【阴金分辨】。言辞僻妄，分辨争理，谄上慢下，心小多贪。其最著者，阴贼险狠，刻薄寡恩。如吴起之杀妻求将，易牙之杀子媚君，残害忠良，祸国殃民，皆阴金性之所为也。

【阳水清静】。恬静寡言，无忧无虑，君子思不出其位，悠然自得，如镜不留尘，水不生波，元神下降，元气上升，凝为中宫元精，精足神灵，智慧以全，豁然开朗，普照大千。

【阴水思虑】。言语不能响亮流利，思想不能聪明精细，遇事迟疑，忧思过虑，中无所主，不能慷慨果断，终致错过机会，贻误大事。




身界



【阳木担当】。不畏难，不怕苦，不避艰巨，劳瘁弗辞，作事有始有终，能担能立，不知偷安怠惰为何事，以底于成而后已。

【阴木傲岸】。高狂傲慢，肩背耸直，夜郎自大，装腔作势，不能舍己从人，不能接物以礼，又因阴气过重，对外无缘，一派生硬，致有一切阴木之病。

【阳火自然】。相貌堂堂，举止大方，周旋中礼，出言有章，所谓淑人君子，其仪不慝，有无入而不自得的景象。

【阴火拘谨】。人被火气所拘，手足无措，耳热面赤，人情不圆，举动失仪，欲进不得，返成退缩的样子，阴火上炎，致有心脏神经及目力失明等症。

【阳土厚重】。面貌丰厚，腰背隆起，语音宽宏，行动重实，气度温和，有不尚浮华，诚实质朴的容仪。

【阴土拙笨】。面貌平方，语言不文，身界朴拙，湿气板滞，对于一切工作，不能精巧灵活，郁结生阴，闷气不舒，故有一切脾胃等病。

【阳金活泼】。天机活泼。言词爽利，善戏谑兮，不为谑兮，每到人丛之中，一堂瑞气，四坐春生，莫不欣然色喜。

【阴金轻狂】。身段不高，唇薄齿利，巧言令色，华而不实，举动不庄，有轻佻儇薄之习，义气不足，恼性本具，故有伤及肺经之虞。

【阳水柔和】。人生至宝，莫若柔和，随缘随分，不刚不折，清闲岁月，戾气消磨，守分安常，何等快活。

【阴水邋遢】。衣垢不净，面垢不喜，首飞蓬而眼零雨，口流涏而鼻垂涕，将前将却，自暴自弃，被人嘲笑，辄动烦气，所以腰肾诸部，酸痛倍至，甚至有亏精神，癫痫痴傻，终身不如人。




小结



　　吾人从来看性，止就体貌而言，恐未能表里兼赅，全体一贯。兹按人之三界，于神情思想状态之间，分作阴阳两面，庶几容光华照，无间毫发焉。




五行分阴阳



【甲丙戊庚壬】。五阳干也。

【乙丁己辛癸】。五阴干也。

以上十天干，即所谓两仪也。太极者，两仪之祖也。两仪者，天地之祖也。天地者，万物之祖也。

天一生【壬水】、地六【癸水】成之。

地二生【丁火】、天七【丙火】成之。

天三生【甲木】、地八【乙木】成之。

地四生【辛金】、天九【庚金】成之。

天五生【戊土】、地十【己土】成之。

阴阳和合，万物化成。所谓孤阳不长，孤阴不生。虽吾人讲道，动称拨阴取阳，但化育宝理仍须刚柔相济，阴阳互用，不可相离也。




男女行运顺逆






男子顺运



【木火文明。心灵手敏。】此少年英俊。飞黄腾达之象也。火土和合天下交泰。此天随人愿，泰运亨通之象也。

【土金相倚。富豪贵重。】珠履三千客，豪华一世空。孟尝、平原、诸人皆是也。

【金水双清。刚柔有法。】诸葛亮纶巾羽扇，羊叔子缓带轻裘，其潇洒自然，皆金水象也。

【水木共守。秀气可嘉。】水木清奇，一片秀气，运行至此，复归于婴儿矣。




女子顺运



【木水相会。仁智俱备。】（此姑娘本分也）名媛淑女，贞静幽闲，秀气聪明，大家风范。

【水金和柔。慧福双修。】（此媳妇本分也）谦和柔顺。喜曜常临，智慧福德，宜其家人。

【金土交并。坚真厚重。】（此主妇本分也）外重义气，内尚诚实，勤俭持家，相夫教子。

【土火与共。外动内静。】（此老太太本分也）大德曰生，全家福星，烛照一切，不动而静。

【火木存神。天下归仁。】（此道德全备也）宪宪令德，肫肫其仁，所过者化，所存者神。




男子逆运



【男行木水。形神俱萎。】虚弱亏损，精神不振，痨疗瘫痿，恐无幸存。

【如遇水金。随便云云。】狂言烂语，信口乱道，一套一套。如莲花落。

【再逢金土。妄与谤讟。】毁谤善类，侮慢神圣，一时快口，万劫罪重。

【土火合作。容貌粗劣。】面如蛙背，肤似蛇皮，不识斯文，一味粗俗。

【火木为邻。胡不容人。】轻举妄动，粗浮暴躁，一言不合，轰雷放炮。




女子逆运



【木火女逆。夫离子去。】不为嫡妇，也要居孀，不嫡不孀，少个儿郎。

【再逢火土。形同雌虎。】红头紫脸，诸事好管，虽有丈夫，幸而棉软。

【土金不仁。打街骂邻。】持刀动仗，不仁不让，鼠牙雀角，与词告状。

【其或金水。飘蓬南北。】楚馆秦楼，歌女明星，桃花柳絮，逐水流波。

【水木相辅。须防寿促。】惊悸失眠，梦怪疑神，诸虚百损，是多病身。




顺逆小结



　　以上按男女顺运逆运，体察其形貌神情心理之间，则为人之行径，将来之遭际，均可推断而知。五行有偏重偏轻，不能尽人逼肖，然实际相同之处，或亦不少，谨分别志之，以供参考。




五行相生



木能生火，火能生土，土能生金，金能生水，水能生木。

以上从左到右。【男子顺行运之相生也】。

木生于水，水生于金，金生于土，土生于火，火生于木。

以上从右到左。【女子顺行运之相生也】。




男女行运顺逆左右旋转图









生逾其分，谓之脱母



【木能生火，火多木焚】。火气太重，必无主意。

【火能生土，土多火晦】。土气太板，必不明理。

【土能生金、金多土变】。金气偏多，必不信实。

【金能生水，水多金沉】。水气多盛，必不响亮。

【水能生木，木盛水缩】。木气过旺，必不柔和。

以上生逾其分，谓之脱母，此顺运失去中和者也。




生之厚，反克其子



【木赖水生，水多木漂】。愚鲁懑憨，终鲜仁德。

【水赖金生，金多水浊】。能说巧辨，原非智慧。

【金赖土生，土多金埋】。固执呆板，并无义气。

【土赖火生，火多土焦】。轻率浮华，缺少诚实。

【火赖木生，木多火炽】。我见太深，岂是达明。

以上生之厚，反克其子。此亦顺运中失去中和者也。




五行相克



【木弱逢金，致遭砍折。】木弱者，主意欠缺，遇众口交争，各执一是，更不得主意也。

【金弱逢火，不免销熔。】金弱者，纳于言语，遇强辞夺理，逼迫听从，更说不出话也。

【火衰遇水，立见熄灭。】火衰者，昧于事理，遇糊涂蛮横，愚鲁不达者，更无法解决也。

【水弱逢土，必被淤塞。】水弱者，知识不充，遇固执不通，或多疑寡信者，更不见有智慧也。

【土衰遇木，定受坑陷。】土衰者，器量狭小，遇粗暴横逆，或执着不服者，更容不下去也。

以上系本身衰弱，不堪受制，此又谓克，克则两伤也。




形与形克



【木土形】、与形克，面形木、而身形土，身形木、而面形土是也。

【水土形】、与形克，面形土、而身形水，身形土、而面形水是也。

【水火形】、与形克，面形水、而身形火，身形水、而面形火是也。

【火金形】、与形克，面形火、而身形金，身形火、而面形金是也。

【金木形】、与形克，面形金、而身形木，身形金、而面形木是也。

以上形与形克，遇事颠倒，愿与心违，劳碌奔忙，多谋少成。




色与色克



【木克土兮、黄中青】。古铜色而旧。态度蛮横，运不通。性带蛮横，事事不通。尊长跟前，亏孝顺。亏孝道，不逊顺。尸居余气，病相同。『病带尸样』（古者祭祀以人为尸）。木克土，放大础，膨闷胃发堵，心内不服人，口中说不出。

【火若克金、白又红】。粉红色暗淡。只因性急口舌兴。性带急样，口舌是非。对下不能加体贴。待下无恩。枯焦干燥病形容。『病带焦样』火克金，爱操心，见事必要分，不但分银财，还要克子孙。

【土克水兮、黑且黄】。泥水合一色。面带哭容、财被伤。性带哭样，财气损伤。怨气内藏，克主妇。主妇受克。病带肿样，好推祥。『病带肿样』土克水，咧大嘴，遇事必后悔，好生回头气，有病先肿。

【金如克木，青中白】。瓦火色惨白。劳而无功，争不得。性带争样，徒劳无功。长子持家，空努力。家计不兴。面容灰败，病如何。『病带败样』金克木、不发富，遇事难迈步，肝气多不舒，四肢长麻木。

【水克火兮、红中黑】。黑紫色少神。罢职除名，倦眼归。性带困样，名利不遂。家长精神，多不振。无心治家。病来魔样，又相随。『病带魔样』水克火，无处躲，遇事好退缩，夜晚千条路，天明无路走。

以上色与色克，性运拂逆，各有各样，有偏重偏轻，已如见其人矣。




形克色、色克形



木形人、面黄形克色，面白色克形。

火形人、面白形克色，面黑色克形。

土形人、面黑形克色，面青色克形。

金形人、面青形克色，面红色克形。

水形人、面红形克色，面黄色克形。

以上形色相克，所遇环境，有如镜花水月，不能得心应手。




运克色、色克运



春季运面黄色，

夏季运面白色，

秋季运面青色，

冬季运面红色，

四季之末面黑色，

【是为运克色】。

春季运面白色，

夏季运面黑色，

秋季运面红色，

冬季运面黄色，

四季之末面青色，

【是为色克运】。

以上色运相克，虽非全美，但面有时转变也。

此外尚有声音与形色运相克者，不逾细举，可以类推。




家庭五行生克



摘语录所栽，略加改正，意味深厚，可为修身齐家化人淑世之良规者。

　　【土生金的家庭】，祖父母为一家的木本水源。又当退休的时期，自然应归土位，属中央，主于静。一切无虑，涵养天性，含饴抱孙。随便说说一家长幼各人的好处，随便谈谈善德感应，发扬满堂，恺悌慈祥的光辉，团结阖家和乐且耽的瑞气。无为成化，大德日生，这便是土生金的家庭，子孙旺相，家运昌盛。

　　【土克水的家庭】，有不舍心的老人，好管闲事，好惹闲气，好劳唇舌，一家长幼，匆处不安，主妇左右为难，这便成了土克水的家庭。内政不立，财源不兴。

　　【火生土的家庭】，父为严君，家政所自出，居火位，属南方，光明正大，烛照一切，注重纲常礼教，并不苟察细故，表率全家，克敦孝道，这便是火生土的家庭。阖家勤谨，各遵礼法。

　　【火克金的家庭】，世间父道不讲，不能循循善诱，终日嗔怒嗃嗃，每事管束操切，一味严谨太过，令人难堪，常动火性，儿女受克，这便成了火克金的家庭，男女老幼，离心离德。

　　【水生木的家庭】，母亲主家庭内政，居水位，属北方，主宽宏大度，包涵一切，能得满家的心，能担家中长幼及媳妇的错，上有老人，能菽水承欢，下有子女，能教之以道，这便是水生木的家庭。相夫教子，贤妻良母。

　　【水克火的家庭】，居水位，不能海涵一切，兜起满家，不是渣滓太多，便是起烦动火，不能助理家政，倒惹一家零乱，恶口闲舌，家长受克，这便成了水克火的家庭。女人生事，男人倒志。

　　【木生火的家庭】，兄辅家政居木位，属东方，主能立，发扬性中仁德，尽孝尽悌，凡诸姑姊妹，弟妇侄男女等，遇有困难，当随时体恤，继志述事，善承父志，这便是木生火的家庭。长男为主器，令子可克家。

　　【木克土的家庭】，居兄位，若立不住，便不能承父之志，操办一切，甚或争贪不已，啬吝非常，往往闹的恩成怨，近转疏，老人跟前，亦供养不到，大伤一家元气，这便成了木克土的家庭。子道不立，家业零替。

　　【金生水的家庭】，妇幼辈，居金位，属西方，主情义，家中一切事务，身不辞劳，受命长上，不自专，不矜才，众志成城，不知有功，这便是金生水的家庭，合力同心，积玉成金。

　　【金克木的家庭】，妇幼辈，及姊妹娣姒姒长妇、娣弟妇也。侄男女等，若家教不好，各人无事生非，七争八狡，闹的当家人无法开销，无心治家，大小事务，杂乱无章，财不发旺，这便成了金克木的家庭，金去克木，家计不富。

　　按人之五行，生化者少，克制者多。率性方法，善人教人，道过问性，至于反观内省，尤为不可少之功。矮下去化木性，能缓和化火性，有度量化土性，能忍让化金性，能忍辱受气化水性，对己无愿意，对人物不愿意。化一切性，一行真了一切真，人人能知能行，但被业力所驱使，禀性动时，一概忘在九霄云外，性动过了，后悔也来不及了，果能将此数者，时时反观内省，如鸡孵卵，如龙养珠，永远不忘，则身也修了，家也齐了，病也好了，运也顺了，圣域贤关，不假外求，当前即是了。欲求真道理，须下死工夫，否则口耳之学，虽多亦奚以为。




五行制伏



【木旺逢金、制成梁栋。】主意真者，多半自是，应济之以义气。

【金旺逢火、方成器皿。】善词令者，多好争辩，应反之以明理。

【火旺逢水、乃称既济。】过高明者，多好自用，应抑之以柔和。

【水旺逢土、方成池沼。】有知识者，多于理解，应守之以信实。

【土旺逢木，方能疏通。】顾小我者，不爱大众，应归之以仁义。

以上本身旺盛，必须去其有余，是谓之制，制则相成也。




五行化和



【甲己化土】，

　　以物象言之，甲为植物，己为湿土，植物腐在其中，使己土去其阴湿之性，化为阳土，乃能生物，此甲己化土也。

　　以性理言之，主意立。甲木立。则疑忌释。阴土化。而信心生。变阳土。

　　此阳从阴化，己土变为戊土也。

【乙庚化金】，

　　以物象言之，如金属之器，必配木柄，乃得其用，是木与金同功，此乙庚化金也。

　　以性理言之，义气大变阳金，则忿戾消阴木化。

　　此阴从阳化，乙木变为庚金也。

【丙辛化水】，

　　以物象言之，阴金定质，被阳火溶冶，化为流质，此丙辛化水也。

　　以性理言之，真理明阳火生，则不复计较是非，阴金化而智慧生。变阳水。

　　此阴阳俱化，火变金为阳水也。

【丁壬化木】，

　　以物象言之，如制炭者，燃烧植物，熊熊烈焰，以水泼之，立时成炭，其实一切植物，皆由水火既济而后化成，此丁壬化木也。

　　以性理言之，则柔和生阳水生，而暴躁除。阴火生，方能仁民爱物，变阳水。

　　此阴阳俱化，水火变为阳木也。

【戊癸化火】，

　　以物象言之，如【按：此处无字】后之石灰，投之以水，立时泛而生热，此戊癸化火也。

　　以性理言之，达因果阳火生，破愚顽。阴水化，自能明理，变阳火。

　　此阴阳俱化，土水变为阳火也。




五行旺相休求比和



【运来生性为旺】、例如木性人、交水运，火性人、交木运，土性人、交火运，金性人、交土运，水性人、交金运，均谓之旺。

【性去生运为相】。例如木性人、交火运，火性人、交土运，土性人、交金运，金性人、交水运，水性人、交木运，均谓之相。

【性去克运为休】。例如木性人、交土运，火性人、交金运，土性人、交水运，金性人、交木运，水性人、交火运，均谓之休。

【运来克性为囚】。例如木性人、交金运，火性人、交水运，土性人、交木运，金性人、交火运，水性人、交土运，均谓之囚。

【性运相同为比和】。例如木性人、交木运。火性人、交火运，土性人、交土运。金性人、交金运，水性人、交水运，均谓之比和。

按生顺比和，事事如意，若逢克逆，运多不通，拨阴取阳，尽人皆会，常存不忘，乃是真功。




五行岁时



男女行运，各有岁时。

【男子】由一岁至二十岁为春季，属木。

二十一岁至四十岁为夏季，属火。

四十一岁至六十岁为秋季，属金。

六十一岁至八十岁为冬季，属水。

每季最后四年属土，迨八十岁后已不在四季之内，纯属土位也。

【女子】由一岁至十八岁为春季，属木。

十九岁至三十八岁为夏季，属火。

三十九岁至五十八岁为秋季，属金。

五十九岁至七十八岁为冬季，属水。

每季最后四年属土，迨七十九岁后已不在四季之内，纯属土位也。

按春夏秋冬，每季九十日之末十八日属土，故辰戌丑未居于四隅，即土旺于四季者也。

所以行运最后四季属土，适合十八日之数。




眼分五行





左瞳人属膀胱，右瞳人属肾水；

左眼珠属胆，右眼珠属肝木；

左里眼角属小肠，右里眼角属心火；

左外眼角白珠属大肠，右外眼角白珠属肺金；

左眼皮属胃，右眼皮属脾土。

以上为讲病者参考之资料，

左眼为男，右眼为女，

瞳人为平辈，上为长辈，下为晚辈，

里角为家人，外角为外人，

此系普通说法，余可类推。




男女运数之差



男子行运像日，

女子行运像月，

日行周天三百六十五度四分度之一。

月行周天不及日行十三度有余度，

日行得急，月行得迟，日月躔度，不能划一，

此所以朝日东升，新月西见，五年二闰者也。

每一运会『即六十年』，月行不及日行二十有四月，所以女运比男运，共少二年之数也。

男子动性，当日还原。

女子动性，一月还原。

亦以日月之躔度为差。




五行定义



坚忍耐劳，仁民爱物，【阳木】。

让美归功，【阳火】。

抱定宗旨，大度包容，【阳土】。

划清界限，达透人情，【阳金】。

澈底了悟，绝对服从，【阳水】。

劝世化人，尽性立命，【阳木】。

克庄克敬，反观内省，【阳火】。

知足有恒，忍辱负重，【阳土】。

见义勇为，有谋善断，【阳金】。

济人利物，含垢纳污，【阳水】。

兴奋而少强固，【阴木】。

虚荣而少实际，【阴火】。

保守而少进取，【阴土】。

嫉妒而少同情，【阴金】。

龌龊而少涵容，【阴水】。

职员讲习班，【水生木】。

性理疗病社、【木生火】。

高、中讲习班、【火生土】。

初中学员班、【土生金】。

讲演社对众讲演、【金生水】。

能孝事父亲、为【木生火】。

能光显祖宗、为【火生土】。

能为子孙培福、为【土生金】。

能顺遂母心，为【金生水】。

能恭敬兄长，为【水生木】。

【能水火既济、为阴阳合德】。

能领起天命，循分尽职，是【木生火】。

尊重有德有位有年龄的人，是【火生土】。

能广结外缘，合而不流，是【土生金】。

能觉世牖民，修道立教，发聋振聩，是【金生水】。

能矮得下去，耐烦认不是，不敢恶人，不敢慢人，是水【生木】。

四楞八窍，是【阴木】；

变作舒舒泰泰儒儒雅雅，是【阳木】。

急溜暴跳，是【阴火】；

变作安安详详自自然然，是【阳火】。

死眉塌眼，是【阴土】；

变作平平正正大大方方，是【阳土】。

滑不稽流，是【阴金】；

变作实实在在义义气气，是【阳金】。

愚鲁颟顸，是【阴水】；

变作柔柔和和活活泼泼，是【阳水】。

【木性抗上】，

【火性陵下】，

【金性欺人】，

【水性欺己】，

【土性放匾】。

　　编者按：金木水火，非土莫载；仁义礼智，非信无成；所谓自古皆有死，民无信不立，五十圣位，十信居先，（明菩萨乘之陛位，诸经论所说，各有不同，仁王般若经，明五十一位、第一，十信，第二，十住，第三，十行，第四，十回向，第五，十地，第六，等觉。华严经等。加入妙觉一位，共五十二位）。十一善法，信心为首（五位百法，心有所法，就中十一善法，信、惭、愧、无贪、无嗔、无痴、精进、轻安、不放逸、行舍、不害）。所谓信为道源功德母，长养一切诸善根。人能于五行中之土性，刻苦研究，锐意自修，实力体验，躬行不倦，方知金木水火，皆在此行包括之中。有提纲契领，旋转自如之妙，是在深入者，各自领悟耳。




五行性横对照表



【五行】　　木　　火　　土　　金　　水

【五元】　　元性　元神　元气　元情　元精

【五方】　　东　　南　　中　　西　　北

【天干五阳】甲　　丙　　戊　　庚　　壬

【天干五阴】乙　　丁　　己　　辛　　癸

【五常】　　仁　　礼　　信　　义　　智

【五脏】　　肝　　心　　脾　　肺　　肾

【五戒】　　杀　　淫　　妄　　盗　　酒

【五毒】　　怒　　恨　　怨　　恼　　烦

【五味】　　酸　　苦　　甜　　辣　　咸

【五色】　　青　　赤　　黄　　白　　黑

【五音】　　齿　　舌　　鼻　　唇　　喉

【五韵】　　短　　高　　平　　长　　低

【五形】　　长　　尖　　圆　　方　　胖

【国家五行】工　　官　　农　　士　　商

【家庭五行】兄　　父　　祖　　弟　　母

【世界五行】释　　耶　　道　　回　　儒

【五魔】　　嗔　　贪　　疑　　慢　　痴

【五气】　　风　　署　　湿　　燥　　寒

【五体】　　筋　　血　　肉　　皮　　骨

【五脏】　　魂　　神　　意　　魄　　志

【六腑】　　胆　　小肠　胃　　大肠　膀胱三焦

【五音】　　角　　徵　　宫　　商　　羽

【五能】　　立　　化　　养　　分　　生

【五虫】　　毛　　羽　　倮　　甲　　鳞

【五窍】　　目　　舌　　口　　鼻　　耳

【五德】　　良　　恭　　让　　俭　　温

【问性】　　主义　明礼　信实　响亮　柔和




附录：网络录入说明



　　录入因缘，仅因观看刘善人光碟时，闻得此书（及《性理集成》），心生欢喜，而网络查之却无。妄想生：“若我有此书，定当录入。”机缘和合，于互联网一罗师兄处求得。故开始着手录入。

　　书中因印刷等原因，错字漏字偏多。因末学障深智浅，仅能尽己所能，尽力校正，而输入中造成的新错误，亦未能仔细核对。时间关系，仅能讲书中所有改动附于末学空间，供诸位师兄大德检阅。

王凤仪善人思想网：http://www.wangfengyi.com/

淨空老法师专集网：http://www.amtb.tw

妙音居士林论坛：http://www.515888.net/my/Default.asp

实体书迎请网站：http://hi.baidu.com/shanshuliutong

五行性理输入更改内容：

http://hi.baidu.com/xyxianmu/blog/item/e5f866fca465cb89b801a039.html

【修改部分】

关于书中修改的标点符号，重新分的段落，不列出。

===========

1.《五行性理》中的【於】统一改为【于】。下面不再叙述。

2.书中吃喝穿带的【带】，没有修改。

3.《五行性理》一书，感觉印刷错别字不多。

4.三性

【疯颠】-->【疯癫】

4.三界

【行。（读行）】-->删除【（读行）】

5.三命

【时毛】-->【时髦】

6.四界

【以势协我也】-->【以势胁我也】

7.五行、木形歌【无】

8.火形歌【参照面相资料修改】

【黄且红】-->【黄且疏】

9.土形歌

【局】-->【跼】

【分详】-->【猜疑】

10.金形歌、水形歌、木形病、火形病、土形病、金形病、水形病【无】

11.性界

【厚德栽物】-->【厚德载物】

【毫爽】-->【豪爽】

12.心界、身界、五行分阴阳【无】

13.男子顺运

【飞皇腾达】-->【飞黄腾达】

14.女子顺运、男子逆运、女子逆运、五行相生【无】

15.男女行运顺逆左右旋转图

【遇鲁瞒憨】-->【愚鲁懑憨】

16.五行相克

【胡】-->【糊】

【遇鲁】-->【愚鲁】

17.形与形克、色与色克、形克色 色克形、运克色 色克运、家庭五行生克、五行制伏、五行化合【无】

18.五行旺相休囚【比合】-->【比和】

19.五行岁时

夏季，属【水】-->【火】

冬季，属【火】-->【水】

20.男女运数之差、眼光五行【无】

21.五行定义

【发聋振瞆】-->【发聋振聩】

【提纲结领】-->【提纲挈领】

22.五行性横对照表

五常：【义】和【信】交换位置

五魔【凝】-->【疑】

阿弥陀佛。圆满了。






【整理日志】




2011-03-28 哈哈居士


　　调整说明、日志、排版等，发布8种格式电子书，调整格式、调整章节方便阅读。

　　并根据另一本“百度空间：善书流通”发布的《性理集成、五行性理》修正所有图片。

　　参合网上的《增注十二笔记》http://ishare.iask.sina.com.cn/f/13972250.html　调了几处文字，调整内容本身没有变化。调整内容如下：

　　1、“三命”章：“字趋于三恶道之途”的“字”改为“自”

　　2、“眼光五行”章名字改为“眼分五行”

　　3、“四界”章：

　　佛国。此志界人的表现...天堂。此意界的表现...苦海。此心界的表现...地狱。此身界的表现...

　　统一如下（后三界都加了人字）：

　　佛国。此志界人的表现...天堂。此意界人的表现...苦海。此心界人的表现...地狱。此身界人的表现...




2010-05-22 哈哈居士


　　根据互联网上下载的“王凤仪《性理集成、五行性理》”制作epub格式电子书，将表格整理成图片（同时保留文字），添加封面，将修改说明合并入附录中。

